
Ухтаын сёрнитасны национальнӧй проектъяс йылысь
Аски стратегическӧй сессия дырйи чукӧртчасны власьт органъясӧс петкӧдлысьяс, водзмӧстчысь йӧз да асшӧр уджалысьяс.
Коми Республикаын водзӧ зіля пӧртӧны олӧмӧ национальнӧй проектъяс. Моз тӧлысь 27 лунӧ Ухтаын лоас стратегическӧй сессия, кӧні бизнесӧс, власьтӧс, ӧтйӧза организацияясӧс петкӧдлысьяс сёрнитасны проектъяс олӧмӧ пӧртӧм йылысь да примитасны помшуӧмъяс, медым разьны артмӧм мытшӧдъяссӧ.
Мероприятиеӧ пырӧдчысьяс видлаласны “Демография”, “Оланін да карса гӧгӧртас”, “Ичӧт да шӧр предпринимательство да асшӧр уджалысьяслы водзмӧстчыны отсалӧм”, “Культура”, “Уджлӧн бӧртаслун да уджӧн могмӧдӧмын отсӧг” национальнӧй проектъяс.
“Быд тема серти лӧсьӧдӧны торъя группа, кытчӧ пырасны меставывса асвеськӧдлан органъясӧс да асшӧр уджалысьясӧс петкӧдлысьяс”, - гӧгӧрвоӧдіс Веськӧдланінса начальникӧс вежысь – Коми Республикаса Юралысьлӧн Администрацияын экспертнӧй да аналитическӧй юкӧнса начальник Татьяна Козлова. Сійӧ модераторалӧ “Культура” группаын.
“Коми Республикаса командаысь” резервистъяс отсалӧны котыртны да нуӧдны стратегическӧй сессиясӧ. Казьтыштам, мый конкурс бӧрын 300 мортысь 100-сӧ пыртӧма Коми Республикаса веськӧдлан кадръяслӧн резервӧ. Быдӧнлӧн на пиысь эм позянлун петкӧдлыны ассьыныс кужанлунъяснысӧ да уджавны канму органъясын.
Водзӧ национальнӧй проектъяссӧ видлаласны кӧч тӧлысь 3 лунӧ Сыктыв районса Визин сиктын. Кыкнан сессиясӧ нуӧдӧны Коми Республикаса Юралысь Сергей Гапликовлӧн тшӧктӧм серти.

В Ухте обсудят национальные проекты
На стратегической сессии завтра соберутся представители заинтересованных органов власти, общественники и действующие предприниматели.
Республика продолжает активно участвовать в реализации национальных проектов на территории Коми. 27 августа в Ухте пройдет стратегическая сессия, на которой представители бизнеса, власти, общественных организаций обсудят работу по их исполнению и выработают совместные решения имеющихся проблем.
Участники мероприятия сосредоточатся на таких национальных проектах, как «Демография», «Жилье и городская среда», «Малое и среднее предпринимательство и поддержка индивидуальной предпринимательской инициативы», «Культура», «Производительность труда и поддержка занятости».
«По каждой теме формируется отдельная группа, в состав которой должны войти представители органов местного самоуправления и соответствующие представители предпринимательского сообщества», —  пояснила заместитель начальника Управления – начальник экспертно-аналитического отдела Администрации Главы Республики Коми Татьяна Козлова, которая выступает модератором группы «Культура».
В организации и проведении стратегической сессии участвуют резервисты «Команды Республики Коми». Напомним, что по итогам всех конкурсных испытаний 100 человек из 300 претендентов включены в резерв управленческих кадров Республики Коми. У каждого из них есть шансы проявить себя и занять высокую должность в государственных органах.
Обсуждение национальных проектов продолжится 3 сентября в селе Визинга Сысольского района. Обе сессии проводятся по поручению Главы Республики Коми Сергея Гапликова.

